
OLIY TA’LIM XIZMATLARINI IJTIMOIY-
IQTISODIY TARAQQIYOTDA TUTGAN O‘RNI
Mirzaxajaeva Shaxzoda Shuxratovna
Samarqand iqtisodiyot va servis instituti,
“Real iqtisodiyot” kafedrasi assistenti
ORCID: 0009-0004-6602-8943
Shaxzodamirzaxadjayeva98@gmail.com

Annotatsiya: Ushbu maqolada oliy ta’lim xizmatlarining mohiyati, ijtimoiy iqtisodiy ahamiyati tahlil qilingan, adabiyotlarga 
nisbatan keng yoritilgan. Oliy ta’lim xizmatlari iqtisodiyotning barcha soha va tarmoqlarini jadal rivojlantirishini, kishilarning 
hayot tarzini, dunyo qarashini o‘zgartirish va boshqarish samaradorligini oshirish usullaridan iborat ekanligi ilmiy jihatdan 
asoslab berilgan. 

Kalit soʻzlar: inson kapitali, mehnat resurslari, ta’lim xizmatlari, oliy ta’lim xizmatlari, kadrlar salohiyati, innovatsion 
iqtisodiyot, innovatsion faollik, ijtimoiy investitsiya.

Abstract: The article analyzes the essence and socio-economic significance of higher education services, and provides 
a comprehensive review of the literature. It has been scientifically proven that higher education services are a means of 
accelerating the development of all sectors and industries of the economy, changing people's lifestyles, worldviews, and 
improving management efficiency.

Key words: human capital, labor resources, educational services, higher education services, human resources potential, 
innovative economy, innovative activity, social investment.

Аннотация: В работе анализируется сущность и социально-экономическое значение услуг высшего образования, 
а также представлен комплексный обзор литературы. Научно доказано, что услуги высшего образования являются 
средством ускорения развития всех секторов и отраслей экономики, изменениями образа жизни, мировоззрения 
людей, повышением эффективности управления.

Ключевые слова: человеческий капитал, трудовые ресурсы, образовательные услуги, услуги высшего образования, 
кадровый потенциал, инновационная экономика, инновационная деятельность, социальные инвестиции.

K I R I S H
Hozirgi kunda mamlakatimizda oliy ta’lim xizmatlari bozorining rivojlanish qonuniyatlari va xususiyatlarini 

aniqlash, oliy ta’lim muassasalari bitiruvchilarini bandligini ta’minlash muammolarini tadqiq etish, oliy ta’lim 
xizmatlari bozorini davlat tomonidan tartibga solish mexanizmlarini takomillashtirish masalalari tobora kuchayib 
bormoqda. Oliy ta’lim sohasi muntazam o‘sib borayotgan yuqori malakali mutaxassislarga bo‘lgan talabni 
ta’minlovchi muhim omil hisoblanadi.

Innovatsion iqtisodiyot sharoitida oliy ta’lim tizimida yangi innovatsion xizmat turlarini keng joriy etish, bu 
sohada tadbirkorlik faoliyatini rivojlantirish masalasi o‘ta muhim o‘rin tutadi. Ayniqsa, oliy ta’lim muassasalarining 
moddiy-texnika bazasini tubdan yangilash va modernizatsiyalash, ularni innovatsion o‘quv va ilmiy-laboratoriya 
jihozlari bilan ta’minlash, raqobatbardosh yuqori malakali kadrlar tayyorlash yo‘nalishlari va mutaxassisliklarini 
maqbullashtirish, ta’lim standartlarini takomillashtirish, o‘qitishning yangi innovatsion shakllarini joriy etish, 
kadrlar mehnatini rag‘batlantirish milliy iqtisodiyot soha va tarmoqlarida oliy ma’lumotga ega mutaxassislarni 
tayyorlash sifatiga tubdan o‘zgarish kiritish imkonini beradi.

Hatto bu borada hukumat doirasida “Oliy ma’lumotli mutaxassislar tayyorlash sifatini oshirishda iqtisodiyot 
sohalari va tarmoqlarining ishtirokini yanada kengaytirish chora-tadbirlari to‘g‘risida”gi qaror qabul qilindi.

Yangi O‘zbekistonda barqaror iqtisodiy o‘sishni ta’minlashning strategik yo‘nalishlaridan biri sifatida oliy 
ta’lim tizimini takomillashtirish ustuvor vazifalardan biri sifatida belgilandi. Bunda OTMlarining maqsadlari 
talabalarga innovatsion va muammoli masalalarni yecha oladigan oliy ta’lim berishga qaratildi. O‘zbekiston 
Respublikasida oliy ta’lim tizimini 2030-yilgacha rivojlantirish konsepsiyasini tasdiqlash to‘g‘risidagi Farmoniga 
muvofiq, konsepsiya uzoq muddatli maqsadlar va vazifalarni o‘z ichiga olib, oliy ta’limning istiqbolda rivojlantirish 

strategiyasini amalga oshirishni nazarda tutadi. Shunga ko‘ra, milliy iqtisodiyot barqaror rivojlanishini ta’minlash 
uchun bir vaqtning o‘zida kadrlar salohiyatini oshirish, inson kapitalini rivojlantirish bilan bog‘liq muammolarni 
hal etish masalasi dolzarb hisoblanadi.

M A V Z U G A  O I D  A D A B I Y O T L A R  S H A R H I
Oliy ta’lim xizmatlari va oliy ta’lim xizmatlari orqali ijtimoiy-iqtisodiy taraqqiyotga erishish bo‘yicha bir qancha 

xorijlik iqtisodchi olimlar tomonidan ilmiy-amaliy tadqiqotlar olib borilgan. V.Xyuitt va Kleyton [1], M. Porter, D. 
J. Brennan va boshqalarning tadqiqotlari shular jumlasidadir. Ushbu olimlar asosan oliy ta’lim xizmatlarining 
nazariy asoslarini, uni rivojlantirishning amaliy muammolari tadqiq etgan. Shunday qilib, Respublikamiz 
iqtisodchi olimlaridan M.Q.Pardaev [2], S.S.G‘ulyamov, R.X.Ayupov, M.Q.Abdullaev [3], Kamola Abduqadirova, 
A.T.Tojiboev, Sh. A. Kuldashev va boshqalar mamlakatimizda oliy ta’lim xizmatlarini rivojlantirishning nazariy-
uslubiy masalalari, oliy ta’lim xizmatlari sifatiga oshirishning ijtimoiy-iqtisodiy ahamiyatini, oliy ta’lim xizmatlarida 
bozor munosabatlarining shakllanishi, oliy ta’lim xizmati samaradorligi ko‘rsatkichlariga ta’siri bo‘yicha tadqiqot 
ishlarini olib borishgan.

V.Xyuitt va Kleytonlar fikriga ko‘ra, “oliy ta’limning eng muhim manfaatdor tomonlari - ta’lim olayotganlar, 
kelgusida o‘qishi mumkin bo‘lganlardir” [3]. Bu fikr haqiqatda o‘rinli bo‘lib, agar oliy ta’limda talab va o‘qishni 
xohlovchi bo‘layoq talabalar bo‘lmasa, biz taklif qilayotgan boshqa manfaatdor tomonlarining, ya’ni aloqa 
o‘rnatish mumkin bo‘lgan auditoriya ham bo‘lmaydi. AQShning iqtisodchi olim M. Porter oliy ta’limni iqtisodiy 
raqobatbardoshlikning asosiy omillaridan biri sifatida ko‘radi. Unga ko‘ra, ta’lim xizmatlari orqali yuqori 
malakadagi kadrlar yetishtirilishi, innovatsiyalar rivoji va iqtisodiy o‘sish ta’minlanadi. Avstraliyalik iqtisodchi 
olim D. J. Brennan oliy ta’lim xizmatlari nafaqat bilim berish, balki iqtisodiy va ijtimoiy tenglikni ta’minlashda 
ham muhim vosita hisoblanadi. U oliy ta’lim tizimini “ijtimoiy investitsiya” deb ataydi, ya’ni oliy ma’lumotga ega 
bo‘lgan fuqaro jamiyatga yanada katta foyda keltiradi.

Yuqorida keltirilgan oliy ta’lim xizmatlari tushunchasiga berilgan ta’riflarga bizning e’tiborimiz shundan 
iboratki, oliy ta’lim xizmatlari faqatgina ta’lim berish, raqobatbardosh kadrlarni tayyorlash, ularning sifatini 
oshirish bilan bog‘liq bo‘lmasdan, balki inson kapitali shakllantirish, bilimlar iqtisodiyotini rivojlantirish, innovatsion 
g‘oyalarni ishlab chiqish va uni amalda tadbiq etish sifatida ham namoyon bo‘ladi.

A.T.Tojiboev fikricha, oliy ta’lim xizmatlari mamlakatning intellektual salohiyatini belgilaydigan asosiy omildir. 
Tojiboev ta’lim tizimining modernizatsiyasi va sifat ko‘rsatkichlarining oshirilishini farovonlik bilan bevosita 
bog‘laydi. Sh.A. Qo‘ldoshev oliy ta’lim xizmatlarining bozorda raqobatbardosh bo‘lishi uchun ularni innovatsion 
va texnologiyaviy asosda yangilab borish kerakligini ta’kidlaydi. U, shuningdek, ta’limning mehnat bozori bilan 
integratsiyasiga urg‘u beradi. Kamola Abduqadirova “Oliy ta’lim xizmatlarining rivojlanishi fuqarolarning bandligi, 
ijtimoiy faolligi va yashash darajasini oshishiga bevosita ta’sir ko‘rsatadi” deb ta’kidlagan. U bu xizmatlarning 
farovonlikka ta’sirini tizimli baholashni taklif etadi [4]. Shuningdek,                S.S. G‘ulyamov, R.X. Ayupov, M.Q. 
Abdullaevlarning fikrlariga ko‘ra, “… hozirgi davrda universitetlar va boshqa oliy ta’lim muassasalari oldida 
raqamli iqtisodiyotga o‘tish davri vazifalari ko‘ndalag bo‘lib turibdi: oldindan ma’lum qilingan yo‘nalishlar va 
ixtisosliklar bo‘yicha bakalavr va magistrlar tayyorlash bilan birga dasturlar to‘plamini kengaytirish va talabalar 
raqamli iqtisodiyot talab qiladigan ko‘nikmalarni o‘zlashtirishi va bilimlar olishi mumkin bo‘lgan zarur sharoitlar 
yaratish eng dolzarb vazifalardan biri hisoblanadi.” [3]. 

Ta’lim inson kapitali, shuningdek, butun mamlakatning rivojlanish darajasiga ta’sir qiladigan asosiy omilga 
aylanmoqda. Bunday rol ta’lim muassasalari faoliyatiga qo‘yiladigan talablarni sezilarli darajada o‘zgartiradi, 
bu esa o‘qitishning yangi usullarini joriy etish, o‘quvchilarning ijodiy jarayonga jalb qilish faolligini oshirish, 
axloqiy va madaniy qadriyatlarni shakllantirish va boshqalar uchun shart-sharoitlarni yaratish zarurligini ilgari 
suradi. Ta’lim shaxsning mulki, uning o‘ziga o‘zi anglash vositasi sifatida tushunilganida, innovatsion ta’limga 
bo‘lgan ehtiyoj tobora muhim ahamiyat kasb etmoqda. Bularning barchasi ta’lim sohasini rivojlantirish va 
inson kapitalining raqobatbardoshligini hisobga olgan holda ta’lim xizmatlari bozorini yaratishga olib keladi. 
Raqobatbardosh iqtisodiyot yuqori professional darajadagi, uni postindustrial jamiyat ehtiyojlariga muvofiq 
doimiy ravishda takomillashtirib borishga qodir bo‘lgan mutaxassislarni talab qiladi, uning asosini bilimlar 
iqtisodiyoti tashkil etadi. Jamiyat, davlat, mehnat bozorining yangi talablari oliy ta’lim mazmunini o‘zgartirishni 
taqozo etadi, chunki, fan va texnologiya bugungi kunda yangi bilimlarga bo‘lgan ehtiyojni oshiradigan sur’atlarda 
rivojlanmoqda[5].

Yuqoridagilarni inobatga olgan holda va shu bilan birga boshqa tadqiqotchilar fikrlarini umumlashtirib, 
oliy ta’lim xizmatlarini rivojlantirish, shuningdek, bu sohada davlat-xususiy sherikchilik faoliyatini tashkil etish, 
sohada sog‘lom raqobat muhitini yaratish kabi strategik yo‘nalishlaridan biri sifatida ko‘riladi. Bunga erishish 
uchun oliy ta’lim xizmatlari sifatini yanada takomillashtirish, ta’lim muassasalarining moddiy-texnika bazasini 
mustahkamlashga qaratilgan chora-tadbirlarni ishlab chiqish lozim.

T A D Q I Q O T  M E T O D O L O G I YA S I 
Oliy ta’lim xizmatlarining mohiyatini va ijtimoiy-iqtisodiy ahamiyatini yoritishda ilmiy abstraksiyalash, tahlil 

va sintez, induksiya va deduksiya, statistik guruhlash, monografik tadqiq etish, taqqoslash kabi ilmiy tadqiqot 
usullaridan foydalanildi.

T A H L I L  V A  N A T I J A L A R
Tadqiqot natijalariga muvofiq xizmat ko‘rsatish sohasining tarmoqlari ichida ta’lim xizmatlarining ulushi jami 

xizmatlar tarkibida kamroq ulushini tashkil etadi. Quyida keltirilgan 1-jadval [6] ma’lumotlari fikrimizning yorqin 
dalilidir.

1-jadval[6]   ma’lumotlari ta’lim xizmatlarining ulushi jami xizmatlar sohasining tarkibida atigi 3,7 foizni 
tashkil etishini ko‘rsatadi. Bu, o‘z navbatida, ta’lim xizmatlarining inson jamiyati hayotidagi ijtimoiy va iqtisodiy 
roli bilan belgilanadi.

1-jadval. Xizmatlar sohasining turlari bo‘yicha asosiy ko‘rsatkichlari (2024-yil yanvar-dekabr).

Xizmatlar turi Xajmi, mlrd. so‘mda Ulushi, %da O‘sish sur’ati, %da

Aloqa va axborotlashtirish xizmatlari 56174,2 6,9 125,8

Moliyaviy xizmatlar 135509,5 16,5 120,6

Transport xizmatlari 145124,4 17,7 108,6

Yashash va ovqatlanish xizmatlari 183314,5 22,4 110,6

Savdo xizmatlari 149599,8 18,3 111,8

Ko‘chmas mulk bilan bog‘liq xizmatlar 20633,1 2,5 113,3

Ta’lim sohasidagi xizmatlar 30036,5 3,7 113,4

Sog‘liqni saqlash sohasidagi xizmatlar 15778,7 1,9 109,4

Ijara xizmatlari 9707,6 1,2 105,5

Kompyuter va maishiy tovarlarni 
ta’minlash bo‘yicha xizmatlar 11848,2 1,4 112,3

Shaxsiy xizmatlar 15462,0 1,9 109,3

Jami 818428,3 100,0 112,9

Ta’lim xizmatlari ijtimoiy va ayni bir paytda muhim iqtisodiy ahamiyatga ega (1-chizma) [6]. Uning ijtimoiy 
mazmuni mamlakat aholisini ish bilan ta’minlash, yangi ish o‘rinlarini yaratish, kambag‘allikni qisqartirish, atrof 
muhitni obodonlashtirishdan iborat.

Ta’lim xizmatlarning iqtisodiy ahamiyati uning mamlakat aholisining daromadlarini oshirish, turmush 
darajasini yaxshilash, bo‘sh vaqtini ko‘paytirish, moddiy va ma’naviy ehtiyojlarini qondirish va boshqa jihatlarida 
namoyon bo‘ladi. Shu sababli dastavval ta’lim xizmatlarning ijtimoiy-iqtisodiy mazmunining nazariy asoslarini 
chuqur bilish, keng va har tomonlama tahlil qilish muhim nazariy va amaliy ahamiyat kasb etadi. 1-chizma 
ma’lumotlaridan shunga o‘xshash ko‘rsatkichlarni ko‘rish mumkin:

2021-yil ta’lim sohasidagi xizmatlar 12102,6 mlrd so‘m, 2022-yil 15858,4 mlrd so‘m, 2023-yil 24533,1 mlrd 
so‘mni, 2024-yilda esa 30036,5 mlrd so‘mni tashkil etgan. Shuningdek, ta’lim sohasidagi xizmatlarning umumiy 
hajmida oliy ta’lim sohasidagi xizmatlar ustunlik qilib, 2024-yil yanvar-dekabr oylaridagi ulushi 50,3 foizni tashkil 
etgan.

Bundan shunga xulosa qilinadiki, ta’lim sohasidagi xizmatlarning umumiy hajmida ayni oliy ta’lim 
xizmatlarining ko‘rsatkichlarining yuqori bo‘lishi oliy ta’lim xizmatlariga bo‘lgan e’tiborning yuqoriligidan dalolat 
beradi (1-rasm).

1-rasm. Ta’lim sohasidagi xizmatlar dinamikasi 2024-yil yanvar-dekabr.

Ta’lim tizimida yuzaga kelgan vaziyatni tahlil qilish tizimni isloh qilish maqsadlari va bu maqsadga erishish 
vositalarini shakllantirish imkonini beradi. Maqsad – ijtimoiy- madaniy yo‘nalishni kuchaytirish orqali ta’lim 
mazmunini sifat jihatidan yangilash, ta’limning umumiy ta’lim yo‘nalishini amaliyotga tatbiq etish. OTMlar ta’lim 
xizmatlari iste’molchilarining talabini hisobga olgan holda ta’lim mazmunini sifat jihatidan yangilash uchun 
shart-sharoitlar yaratishga qaratilgan boshqaruv tizimi va moliyalashtirish mexanizmni qayta tashkil etish ushbu 
maqsadga erishish vositasi bo‘lishi kerak[7].

2025-yil yanvar-aprel oylarida iqtisodiy faoliyat turlari bo‘yicha ko‘rsatilgan bozor xizmatlari tarkibida 
yashash va ovqatlanish xizmatlari 20,0 %, transport xizmatlari 18,8 %, moliyaviy xizmatlar 17,1 %, savdo 
xizmatlari 16,3 %, aloqa va axborotlashtirish xizmatlari 8,1 %, ta’lim sohasidagi xizmatlar esa       3,8 % ulushni 
tashkil etdi.

2025-yilning yanvar-aprel oylarida ta’lim sohasidagi xizmatlar hajmi 11 134,7 mlrd so‘mni tashkil etdi. Ta’lim 
sohasidagi xizmatlarning umumiy hajmida oliy ta’lim sohasidagi xizmatlarning ulushi ustunlik qilib, 46,8 % ni 
tashkil etdi.

Hududlar kesimida ta’lim sohasidagi xizmatlar miqdorini 2-chizmadan kuzatganimizda, eng yuqori 
ko‘rsatkichlarni Toshkent shahri, Samarqand viloyati, Farg‘ona viloyatlari tashkil etgan. Ya’ni Toshkent shahrida 
ta’lim sohasidagi xizmatlar miqdori 1523,9 mlrd so‘mni, Samarqand viloyati 14052,5 mlrd so‘mni va Farg‘ona 
viloyati 1202,8 mlrd so‘mni ko‘rsatmoqda. Afsuski, aksariyat xududlarda bu ko‘rsatkichlar miqdori juda past. 
Ayniqsa, Jizzax viloyati, Navoiy viloyati, hamda Sirdaryo viloyatlaridagi ko‘rsatkichlar miqdori qoniqarsiz. 
Vaholanki, mamlakat ijtimoiy-iqtisodiy sohalarining rivojlanishi, aholi turmush tarzining yaxshilanishi, ishsizlik 
darajasining pasayishi va shunga o‘xshash ko‘pgina omillar aynan ta’lim xizmatlarining rivoji bilan uzviy bog‘liq.

Ta’lim xizmatlari shunday o‘ziga xos xususiyatga egaki, u bir necha tarmoqlarni harakatga keltiradi 
hamda tabiiy resurslarni sarflashni deyarli talab etmaydi. Ushbu sohada ham turizm singari yuqori sarmoyaviy 
multiplikativ samara mavjud. Ekspertlarning hisob-kitoblariga qaraganda, ta’lim xizmatlari uchun 1.0 AQSh dollari 
xarajat qilinsa, 3-6 AQSh dollari daromad keltiradi[1]. Ta’lim xizmatlari iqtisodiyotning o‘ta daromadli va uni jadal 
sur’atlarda rivojlantirishga qodir muhim tarmog‘idir. Ta’lim xizmatlari jahon iqtisodiyotida eng tez rivojlanayotgan 
tarmoqlardan biri hisoblanadi. Ta’lim xizmatlari milliy iqtisodiyotga bir nechta muhim yo‘nalishlarda ijobiy ta’sir 
ko‘rsatadi. Birinchidan, ta’lim turizmini rivojlantirish orqali xorijiy valyuta oqimini ta’minlash, to‘lov balansi 
va yalpi eksport kabi iqisodiy ko‘rsatkichlarni yaxshilash, ikkinchidan aholi bandligini oshirish, uchinchidan 
kambag‘allikni qisqartirish, to‘rtinchidan mamlakatdagi ijtimoiy infratuzilmalarni rivojlanishini jadallashtirish va 
boshqalar (2-rasm).



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, may.  № 5-son.

https://yashil-iqtisodiyot-taraqqiyot.uz238

Hududlar: Hajmi, mlrd so‘mdaHajmi, mlrd so‘mda

Toshkent shahri 1523,9
Samarqand 1405,5
Farg‘ona 1202,8
Toshkent shahri 1188,6
Qashqadaryo 1107,7
Namangan 925,6
Andijon 832
Xorazm 805,1
Qoraqalpog‘iston Respublikasi 686,1
Buxoro 641,3
Surhondaryo 628,3
Jizzax 394,3
Navoiy 291,5
Sirdaryo 215,3

2-rasm. O’zbekiston Respublikasi Iqtisodiy ko‘rsatkichlari hududlar kesimida. 

Oliy ta’lim tizimini 2030-yilgacha rivojlantirish konsepsiyasi”[8]da belgilab berilgan ustuvor vazifalarning 
ijrosini ta’minlashda har bir oliy ta’lim muassasalarida bugungi mehnat bozori takliflarini tahlil qila oladigan, 
ish beruvchilar va xorijiy hamkorlar bilan “Oliy ta’lim tizimini 2030-yilgacha rivojlantirish konsepsiyasi”[8]da 
belgilab berilgan ustuvor vazifalarning ijrosini ta’minlashda har bir oliy ta’lim muassasalarida bugungi mehnat 
bozori takliflarini tahlil qila oladigan, ish beruvchilar va xorijiy hamkorlar bilan o‘zaro manfaatli shartlar asosida 
aloqalarni o‘rnata oladigan yangi xizmat turlarini yo‘lga qo‘yish, mavjud xizmatlar faoliyatini qayta ko‘rib chiqish 
bugungi kunning talabidir.

Xozirgi kunda oliy ta’lim xizmatlari rivojlantirishning keng yo‘llari ustunlik qilmoqda, bu esa ijtimoiy-iqtisodiy 
vazifalarni amalga oshirishga yo‘naltirilishi kerak bo‘lgan boshqaruv muammolarini hal qilish strategiyasini 
o‘zgartirishni talab qiladi. Strategiyaning mavjudligi boshqaruv qarorlarini qabul qilishda xavfni kamaytirishga 
yordam beradi. Strategiya, agar menejerlar barcha muqobil strategiylarni ko‘rib chiqish uchun to‘liq ma’lumotga 
ega bo‘lsa, barcha mumkin bo‘lgan oqibatlar va xavflarni tahlil qila olisa, oqilona tahlil va boshqaruv qarorlari 
mahsulidir. Cheklangan resurslar, mijozlar va iste’molchilarning bekarorligi, raqobat sharoitida ta’lim muassasalari 
faoliyatining strategiyasini shakllantirish zarurati tug‘iladi. Bundan tashqari, ta’lim xizmatlari sohasida davlat 
va tijorat tuzilmalari oldida bir xil vazifa turibdi - ta’lim muassasalari faoliyati samaradorligini oshirish uchun 
zamonaviy biznes modellaridan foydalangan holda yuqori sifatli “maxsulot” sifatida mutaxassislarni (oliy 
ta’lim) tayyorlash”[9]. Universitetlarning ta’lim xizmatlarini rivojlantirish maqsadlarini ishlab chiqishda, uning 
tashkiliy-huquqiy shakli va mulkchilik shaklidan qat’i nazar, har bir muassasaning ichki qadriyatlarini hisobga 
olish kerak. Ushbu qadriyatlarga quyidagilar kiradi: moddiy baza, xodimlar jamoasining intellektual saloxiyati, 
ilmiy-texnika bazasi, o‘quv-uslubiy muhit va ta’lim texnologiyalari, ijtimoiy va madaniy-ma’rifiy muhit. Bundan 
tashqari, ta’lim muassasasining qadriyatlarini oshirish bo‘yicha strategik maqsadlarni amalga oshirish uning 
ichki saloxiyatidan samarali foydalanishga asoslanadi. Shu bilan birga, ta’lim tizimida ta’lim muassasasining 
intellektual saloxiyatidan maksimal darajada foydalanishga xizmat qiladigan boshqaruv texnologiyalarini 
yaratishni nazarda tutuvchi strategik rejalashtirishni rivojlantirish bugungi kunda dolzarb bo‘lib bormoqda. 

Bugungi kunda oliy o‘quv yurtlarining ta’lim xizmatlarini rivojlantirish bevosita yuqori texnologiyalarining 
rivojlanish darajasi va mutaxassislarni tayyorlash darajasi o‘rtasidagi tavofutni bartaraf etish, kadrlar 
tayyorlash yo‘nalishini kengaytirish muammolarini hal etishga bevosita bog‘liq. Bunday holda, ta’limda 
an’anaviy va innovatsion yondashuvlarning organik birikmasi maqsadga muvofiq ko‘rinishi. Bunday yondashuv 
tizimli yondashuv nuqtai nazaridan amalga oshirilgan tashkiliy xulq-atvor nazariyasi, qarorlar nazariyasi, 
innovatsiyalarni boshqarish elementlarini o‘z ichiga olgan boshqaruv nazariyasi konsepsiyasiga asoslanishi 
kerak.

X U L O S A  V A  T A K L I F L A R
Xulosa sifatida aytadigan bo‘lsak, O‘zbekiston Respublikasi oliy ta’lim tizimini 2030-yilgacha rivojlantirish 

konsepsiyasida belgilab berilganidek, har bir oliy o‘quv yurtining moliyaviy mustaqilligi ta’minlanishini hisobga 

olishimiz kerak. Bu esa oliy ta’lim tizimida jiddiy raqobat muhiti shakllanayapti deganini tan olishdan boshqa 
chora yo‘q. Bunday sharoitda har bir oliy o‘quv yurti, xususan, davlat oliy o‘quv yurtlari o‘z faoliyatini qaytadan 
ko‘rib chiqishi, ish beruvchilarning kadrlarga bo‘lgan talabidan kelib chiqib, mutaxassislik yo‘nalishlarini 
optimallashtirishni talab etadi. Bunda esa har qanday bozor iqtisodiyoti sharoitida, barcha sohalarga birdek 
zarur bo‘lgan marketing strategiyasi alohida o‘rin tutadi. Zero u xoh davlat, xoh xususiy oliy o‘quv yurti bo‘lsin, 
bundan qat’iy nazar, raqobatbardosh marketing strategiyasini to‘g‘ri tanlash ta’lim muassasalari orasida 
yaratilgan kuchli raqobat muhitida o‘zining munosib o‘rniga ega bo‘lish imkoniyatini beradi.

Oliy ta’lim muassasalarini rivojlantirish mintaqalar va butun mamlakat iqtisodiyotini rivojlantirish uchun 
ham yuqori iqtisodiy va ijtimoiy ahamiyatga ega, chunki, turli sohaviy yo‘nalishdagi korxonalar faoliyatining 
samaradorligi professional kadrlar tayyorlash darajasiga bog‘liq. Binobarin, innovatsiya va tadbirkorlik tamoyillari 
va usullarini faol hayotga tatbiq etuvchi turli tashkiliy-huquqiy shakldagi ta’lim muassasalarining samarali faoliyat 
yuritishi, faqat mamlakat iqtisodiy tizimini talabalar talab qilgan mutaxassisliklar bo‘yicha mutaxassislar bilan 
emas, balki tadbirkorlik subyektlariga zarur mutaxassislar bilan ham ta’minlashi kerak. Universitetlarning ta’lim 
xizmatlari muassasalari faoliyatining samaradorligi bevosita ushbu tuzilmalarning rivojlanishini boshqarish 
samaradorligiga bog‘liq. Shu munosabat bilan ta’lim muassasalari faoliyati va ularni boshqarish tizimlarining 
samaradorligini baholash - bu ularning faoliyatini yaxshilashda, moliyaviy barqarorligini ta’minlashda, iqtisodiy 
salohiyatini oshirishda, rejalashtirish va prognozlashda muhim ahamiyat kasb etadi.

